
UNTUK SIARAN SEGERA 
 

Program ESG di Industri - Kenapa Sekarang? 
 
22 Februari 2023, Kepala Batas – ESG atau Environmental, Social and Governance 
merupakan inisiatif yang memberi keutamaan kepada elemen penjagaan alam sekitar, 
sosial dan tadbir urus yang baik dalam pengoperasian sesebuah organisasi dan 
menyumbang kepada usaha meningkatkan pertumbuhan produktiviti negara.  
 
 Di bawah Rancangan Malaysia Ke-12 (RMK-12), kerajaan telah menekankan 
keperluan pembangunan bandar rendah karbon bagi mencapai agenda Matlamat 
Pembangunan Mampan atau Sustainable Development Goals (SDG) 2030. Justeru 
pelaksanaan inisiatif ESG amat penting bagi mencapai agenda SDG 2030 dan bagi 
tujuan tersebut ianya memerlukan usaha bersepadu serta kerjasama strategik kesemua 
pemegang taruh di pihak swasta dan kerajaan.  

 
 MPC juga tidak ketinggalan dan komited dalam usaha untuk mencapai agenda 
SDG 2030 dengan memperkenalkan strategi korporat ESG yang turut akan melibatkan 
kerjasama strategik dari Perusahaan Mikro, Kecil dan Sederhana (PMKS), syarikat-
syarikat besar, syarikat-syarikat multinasional dan 11 Nexus Produktiviti. Strategi yang 
dibangunkan bertujuan untuk memastikan sasaran 17 komponen SDG yang disaran oleh 
Kerajaan Malaysia dapat dicapai. Justeru, beberapa program telah dirancang malah ada 
yang telah dijalankan oleh MPC di mana salah satunya adalah penganjuran "Seminar  
ESG: Kenapa Sekarang?" bertempat di MPC Pejabat Wilayah Utara pada hari ini.   
 
 Menurut Cik Hajah Sarimah Misman, Pengarah, Perbadanan Produktiviti Malaysia 
di dalam ucapan perasmiannya "MPC sangat menyokong inisiatif kemampanan negara 
melalui pengukuhan komitmennya kepada ESG dengan membangunkan strategi 
korporat ESG sendiri dan sebahagiannya telah dilaksanakan bersama warga kerjanya". 
Beliau juga berharap melalui sesi perkongsian di dalam seminar ini, ianya mampu 
membuahkan outcome yang memberangsangkan dan produktif dari semua syarikat yang 
menyertai bagi menyebarluaskan ESG di organisasi masing-masing". 

Mengenai Perbadanan Produktiviti Malaysia (MPC) 
Perbadanan Produktiviti Malaysia (MPC) adalah badan berkanun di bawah Kementerian Perdagangan Antarabangsa 
dan Industri (MITI). MPC menggalakkan produktiviti, kualiti dan daya saing kepada industri dan organisasi di Malaysia. 
Visi MPC adalah menjadi organisasi terkemuka dalam peningkatan produktiviti untuk daya saing global dan inovasi. 

